ՀԻՄՆԱՎՈՐՈՒՄ
«Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման անհրաժեշտության վերաբերյալ

 
1․ Ընթացիկ իրավիճակը և իրավական ակտի ընդունման անհրաժեշտությունը․

ՀՀ կառավարության 2018 թվականի մայիսի 22-ի թիվ 580-Ա որոշման 6․1 կետի և ՀՀ վարչապետի 2023 թվականի մարտի 14-ի թիվ 270-Լ որոշման պահանջները կատարելու նպատակով անհրաժեշտություն է առաջացել «ՀՀ արտակարգ իրավիճակների նախարարություն» բառերը փոխարինել «ՀՀ ներքին գործերի նախարարություն» բառերով։

2.Կապը ռազմավարական փաստաթղթերի հետ.
Նախագիծը բխում է ՀՀ կառավարության 2021թ-ի նոյեմբերի 18-ի թիվ 1902-Լ որոշմամբ հաստատված Հայաստանի Հանրապետության կառավարության 2021-2026 թվականների գործունեության միջոցառումների ծրագրային դրույթներից (Հավելված 1-ի «Ոստիկանություն» բաժնի միջոցառումների 1-ին կետ)։
3. Առաջարկվող կարգավորման բնույթը․
2022 թվականի դեկտեմբերի 16-ի «Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» թիվ ՀՕ-457-Ն ՀՀ օրենքի 4-րդ հոդվածի 8-րդ և 14-րդ մասերի. այն է «Ներքին գործերի նախարարության կանոնադրությունն ուժի մեջ մտնելու օրվան հաջորդող երրորդ ամսվա վերջին աշխատանքային օրը դադարեցնել արտակարգ իրավիճակների նախարարության գործունեությունը։ Արտակարգ իրավիճակների նախարարության գործունեության դադարեցման գործընթացը չի կարող գերազանցել ներքին գործերի նախարարության կանոնադրությունն ուժի մեջ մտնելու օրվան հաջորդող երրորդ ամսվա վերջին աշխատանքային օրվա ժամկետը», ինչպես նաև ՀՀ վարչապետի 2023 թվականի մարտի 14-ի «ՀՀ վարչապետի որոշումը ՀՀ ներքին գործերի նախարարության կանոնադրությունը հաստատելու» մասին թիվ 270-Լ որոշման համաձայն  Արտակարգ իրավիճակների նախարարության գործունեությունը դադարեցված է համարվում 30.06.2023 թվականին։
Ուստի, ՀՀ կառավարության 2018 թվականի մայիսի 22-ի թիվ 580-Ա որոշման 6.1 կետի, 2022 թվականի դեկտեմբերի 16-ի «Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» թիվ ՀՕ-457-Ն ՀՀ օրենքի 4-րդ հոդվածի 8-րդ և 14-րդ մասերի, ՀՀ վարչապետի 2023 թվականի մարտի 14-ի թիվ 270-Լ պահանջները կատարելու նպատակով անհրաժեշտություն է առաջանում «Հայաստանի Հանրապետության 2023 թվականի պետական բյուջեի մասին» Հայաստանի Հանրապետության օրենքի N 1 հավելվածի N 2, 3 աղյուսակներում, ինչպես նաև Հայաստանի Հանրապետության կառավարության 2022 թվականի դեկտեմբերի 29-ի «Հայաստանի Հանրապետության 2023 թվականի պետական բյուջեի կատարումն ապահովող միցոցառումների մասին» N 2111-Ն որոշման  NN  3, 4 հավելվածներում, N 5 հավելվածի NN 1, 2, 7 այուսակներում, NN 6, 9, 9․1, 10 հավելվածներում «ՀՀ արտակարգ իրավիճակների նախարարություն» բառերը՝ իրենց հոլովաձևերով, փոխարինել «ՀՀ ներքին գործերի նախարարություն» բառերով և համապատասխան հոլովաձևերով:

4. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
«Հայաստանի Հանրապետության 2023 թվականի պետական բյուջեում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունմամբ ՀՀ պետական բյուջեի ծախսերում և եկամուտներում փոփոխություններ չեն առաջանա:

5. Նախագծի մշակման գործընթացում ներգրավված ինստիտուտները և անձինք.
ՀՀ ներքին գործերի նախարարություն։

6. Ակնկալվող արդյունքը.
«Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» թիվ ՀՕ-457-Ն ՀՀ օրենքի 4-րդ հոդվածի 8-րդ և 14-րդ մասերի, ՀՀ կառավարության 2018 թվականի մայիսի 22-ի թիվ 580-Ա որոշման 6․1 կետի և ՀՀ վարչապետի 2023 թվականի մարտի 14-ի թիվ 270-Լ որոշման պահանջների կատարման ապահովում։

